
Shri Dashashloki

શ્રીદશશ્લોકી

યદ્યત્પ્રસાદવિમુખેન પુરા ન લબ્ધં
લબ્ધં યદદ્ય ચ ગુરો ભવતઃ પ્રસાદાત્ ।

વિજ્ઞાપયામિ તદિદં કુતુકાતિરેક-
સમ્પ્રેરિતઃ પરશિવાદ્વયબોધનાખ્યમ્॥ ૧॥

ન ત્વાં સ્મરામિ ન ભજામિ યજામિ નાન્ત-
ર્નો વા બહિર્ન ચ શિવં ન ચ દૈવમન્યત્ ।

નાહં ભવામિ ન ચ નાહમહં ભવામિ
કિં  વા ભવામિ તદહં ન હિ વક્તુમીશે॥ ૨॥

સાક્ષાદહં સ પરમઃ શિવ એવ જાતો
જાતોઽધુના સ પરમોઽપિ શિવોઽહમેવ ।

આવાં પુરા ચિરમભૂવ તમઃપ્રકાશ
ક ?? પરસ્પરયુ ?? પયસે ઇવાદ્ય॥ ૩॥

મત્તસ્તદેતદખિલં જગદાવિરસ્તિ
મત્તશ્ચ જીવતિ લયં ચ તથા (તથૈવ) મત્તઃ ।

મત્તઃ સ્થિરો ભવતિ મુક્તિમુપૈતિ મત્તો
મત્તો ન ચૈતદમુતોઽપિ ચ નાહમન્યઃ॥ ૪॥

આધારયે ક્ષિતિરહં સતતં પયોઽહં
સમ્પ્લાવયે પરિપચામિ ચ પાવકોઽહમ્ ।

આન્દોલયામિ પવનોઽહમિહાવકાશં
મુઞ્ચામિ ચામ્બરમહં સ્થિતયે મમૈવ॥ ૫॥

માયામરુદ્ભિરભિતઃ ક્ષુભિતો ભવામિ
બ્રહ્માણ્ડખણ્ડનવબુદ્બુદજાલલોલઃ ।

સંહૃત્ય સર્વમથ શક્તિતરઙ્ગડોલા -
કેલિક્ષયાદહમસૌ સ્તિમિતશ્ચિદબ્ધિઃ॥ ૬॥

શ્રીદશશ્લોકી

લોકાસ્ત્રિવિષ્ટપમુખા નિરયાવસાના
યે સર્વ એવ ત (ઇ) મે મમ કેલિરેખાઃ ।

નૈવાહમેષુ મમ કેતુવશં વદન્તિ
મદ્ધામ્નિ નાર્કશશિનૌ ન ચ પાવકોઽયમ્॥ ૭॥

યસ્યાં વસામિ ચ સ કિં  નનુ નૈવ કાશી
વિશ્વેશ્વરઃ સ ચ યમીશધિયા સ્પૃશામિ ।

યદ્વ્યાહરામિ સકલં પ્રણવસ્તદેવ
મુક્તાશ્ચ તે સહચરન્તિ ભયા ક્ષણં યે॥ ૮॥

નિર્બન્ધનોઽપિ નિજરૂપમવેક્ષ્ય બદ્ધો
મુચ્યેત્ કિલૈતદથ વીક્ષ્ય ચ નિત્યમુક્તઃ ।

ધામત્રયાતિચકિતો ગતિભોક્તૃભોગ્ય-
ભોગાન્વયોઽસ્મિ સ પરઃ શિવ એવ સોઽહમ્॥ ૯॥

ઇત્થં ભવાબ્ધિમતિલઙ્ઘ્ય  ભવત્પ્રસાદાત્
ધન્યસ્ય મે યદુદભૂચ્છિવસામરસ્યમ્ ।

આપિણ્ડવિચ્યુતિ ગુરો સુખમેતદીયં
દિવ્યં ત્વદઙ્ઘ્રિસરસીરુહસાત્કરોતિ ॥ ૧૦॥

॥ ઇતિ શ્રીવિદ્યાધર ચક્રવર્તિરચિતા   દશશ્લોકી સમ્પૂર્ણા॥

